
కి నిరంతరంబు కడుఁ జెన్నెసలారెడు రాగలీల ను

త్సేకముఁ బొంది యొప్పు తనచిత్తము చూపెడుమాడ్కి నిత్యర

మ్యాకృతి యైన కౌస్తుభము నక్కుపయిం బచరించునుత్తమ

శ్లోకుఁ డహోబలేశుఁ డతిలోకుఁడు లోకముఁ గాంచుఁ గావుతన్.

	ఉ.	
చందనచారుపత్రకము సంస్తుతకౌస్తుభకర్ణికంబు న

స్యందితలాంఛనభ్రమరసంగమనోజ్ఞము నైనయట్టిగో

విందునురస్తలంబ యరవిందముగా నొగియించి యున్న య

య్యిందిర సూచు గాతఁ గృప నింపగుచూపుల భక్తసంతతిన్.



	 2







	ఉ.	
గద్దియ యైనతమ్మివిరికమ్మనితావికిఁ గ్రమ్ముతేఁటు లే

ప్రొద్దును మ్రోయుచందమునఁ బ్రోడలు చట్టులు గూడి చుట్టులన్

బెద్దయెలుంగునం జదువఁ బేర్మియెలర్పఁగ నొప్పువేలుపుం

బెద్ద నయంపుమత్కృతి కభీష్టచిరస్థితిదాయి గావుతన్.

	చ.	
నఱలు జటాటవిం గుసుమవల్లరు లై చదలేటినీటి నె

త్తఱుల జనించుక్రొన్నురువుతండములై తలసుట్టుఁబాము మే

నఱువుఁడుఁ గుప్పుసంపుఁబొరలై చెలువార సితేందుచంద్రికల్

నెఱయఁగఁ బ్రోచు మన్ముఖమనీషితకావ్యకళాకుముద్వతిన్.

	చ.	
తనరఁగ గ్రుచ్చి యంబిక ముదంబునఁ గౌఁగిటఁ జేర్చుచో ఘన

స్తనయుగకుంభయుగ్మములు దార్కొని యొప్పునకై యసూయమైఁ

జెనకిపెనంగ నొండొకటిఁ జేరినలాగున నుల్లసిల్లఁ బెం

పెనసినవానిఁ బ్రీతి నుతియించెద నేనికమోమువేలుపున్.

	చ.	
కరకమలం బొసంగఁ బటికంపుఁగమండలువంటికాంతి భా

సుర మగుమౌక్తికంపుజపసూత్రము దాల్చుట బ్రహ్మవాదమై

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 6 మే 2021న 23:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

